
Առաջարկում ենք համաձայնել ներքոնշյալի շուրջ` 
I.	Ծրագրի նախագծում
1.	Ծրագրի մանրամասներ
	Ծրագիրն առնչվում է Հայաստանի ջրային և  կոշտ թափոնների ոլորտներում ոլորտային բարեփոխումների գործընթացների բարելավմանն ու աջակցությանը և գյուղատնտեսական ոլորտում գյուղատնտեսական ապահովագրության իրականացմանը:  Ծրագրի նպատակն է ջրային և կոշտ թափոնների ոլորտներում ներդրումների խթանման և առկա ներդրումների կայունության ապահովման,  ինչպես նաև գյուղատնտեսական ապահովագրության խրախուսման նպատակով անհրաժեշտ կառուցվածքային պայմանների բարելավումը: Այն կոչված է նպաստելու Հայաստանում ջրամատակարարման և ջրահեռացման, համալիր ջրային ռեսուրսների կառավարման, կոշտ թափոնների և գյուղատնտեսական ոլորտների արդյունավետության, բնապահպանական և սոցիալական համատեղելիության, ինչպես նաև կայունության բարելավմանը: Այս նպատակներին հասնելու համար չափանիշները, Ծրագրի արդյունքները և պահանջվող Ծրագրի գործողությունները, ինչպես նաև Ծրագրի նպատակի և արդյունքների հիմքում ընկած համաձայնությունները ներառված են Հավելված 1-ում: 
Ծրագիրը կիրականացվի որպես ծրագրային մոտեցում («Քաղաքականության վրա հիմնված Վարկ»): Մասհանումները կապված են հետևյալ ոլորտներում բարեփոխումների և գործողությունների իրականացման հետ`
· Ջրային ոլորտ (ջրամատակարարում և կեղտաջրերի հեռացում, ՀՋՌԿ)
· Կոշտ թափոնների ոլորտ
· Գյուղապահովագրություն 
Ծրագրի նախագծումը հիմնված է KfW-ին և Վարկառուին  հասանելի փաստաթղթերի և տեղական Ծրագրի գնահատման ընթացքում KfW-ի և Վարկառուի միջև ձեռք բերված համաձայնությունների վրա (Քաղաքականության և արդյունքների աղյուսակ): 
Ծրագրի նպատակները, կատարողական ցուցանիշները («Գործողության թիրախներ») և թիրախների իրականացման ստուգման ապացույցները սահմանված են հավելված 1-ում (Քաղաքականության և արդյունքների աղյուսակ): 
2.	Ծրագրի նախագծման փոփոխություններ
	Ծրագրի նախագծման ցանկացած հիմնական փոփոխության համար կպահանջվի KfW-ի նախնական համաձայնությունը: Վարկառուն դրանց մասին անմիջապես կտեղեկացնի KfW-ին` նշելով պատճառները, նախատեսված միջոցառումները և փոփոխության հետևանքները:  Նման միջոցառումների իրականացումը կարող է սկսվել միայն վերանայված պլանավորման և KfW-ի համաձայնության հիման վրա: 
II.	Ծրագրի իրականացում
1.	Պարտականություններ 
1.1	Ֆինանսների նախարարությունը կլինի համակարգող հաստատություն և պատասխանատու կլինի Ծրագրի համակարգման հաջող իրականացման համար: Ծրագրի կառուցվածքային և ինստիտուցիոնալ, իրավական կամ նորմատիվ բարեփոխումների և գործողությունների համար պատասխանտու կլինեն առանձին ճյուղային նախարարությունները, ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեն (ՋՏՊԿ), ՀՀ գյուղատնտեսության նախարարությունը (ԳՆ), ՀՀ տարածքային կառավարման և զարգացման նախարարությունը (ՏԿԶՆ):  
1.2      Իրականացված բարեփոխումների և գործողությունների վերանայման նպատակով KfW-ը կամ խորհրդատուն կարող են ցանկացած ժամանակ նախաձեռնել առաջընթացի նկատմամբ հսկողություն: Նախատեսված ժամկետներն են` 2017թ. հոկտեմբերը և 2018թ. սեպտեմբեր/հոկտեմբերը: Առաքելության ընթացքում Ֆինանսների նախարարությունը կկազմակերպի հանդիպումներ նախապայման հանդիսացող համապատասխան գործողության համար պատասխանատու յուրաքանչյուր շահառուի հետ: 

2.	Բնապահպանական, սոցիալական, առողջապահական և անվտանգության համապատասխանություն 
           2.1 Վարկառուն պետք է մշտապես իրականացնի իր բիզնես գործունեությունը և գործառնությունները՝ ազգային բնապահպանական, աշխատանքային հիգիենայի և անվտանգության, սոցիալական օրենքներին և կարգավորումներին համապատասխան: Վարկառուն պետք է համապատասխանեցնի Աշխատանքի միջազգային կազմակերպության Հիմնարար Կոնվենցիաներին:
2.2 Համապատասխան KfW-ի կայուն չափորոշիչների` Վարկառուն կերաշխավորի, որ ՄՖԿ Բացառման ցանկ-ում (Հավելված 2 – Բացառման ցանկ) նշված գործողությունները բացառված կլինեն Վարկի ֆինանսավորման ստացումից և ծրագրի համատեքստից:  
III.	Մասհանման ընթացակարգ
1.

1. Մասհանման ընթացակարգ 
Մասհանումը կկարգավորվի սույն համաձայնագրի անբաժանելի մասը կազմող Հավելված No. 3-ով (Մասհանման ընթացակարգ) սահմանված կանոնակարգերով:
ՀՀ ՖՆ-ը, որպես Լիազոր կողմ, ներկայացված ՀՀ ֆինանսների նախարարի կողմից նշանակված և նրա կողմից նույնականացված ստորագրության նմուշներով լիազորված անձանց կողմից, կներկայացնի Մասհանման հայտ: Մասհանման հայտ ներկայացնելու համար ՀՀ ՖՆ-ը կփոխանցի Հայտը` համապատասխան Գորոծղությունների թիրախների իրականացման փաստաթղթերի հետ միասին:  Համապատասխան տրանշին առնչվող բոլոր Գործողությունների թիրախները պետք է կատարված լինեն նախքան տրանշի մասհանումը: Մասհանումը կկատարվի այն բանից հետո, երբ բոլոր անհրաժեշտ փաստաթղթերը ներկայացված կլինեն KfW-ին և KfW-ը կընդունի, որ բորոլ նախապայմանները կատարված են: 
IV.	Հաշվետվողականություն և այլ դրույթներ
1.	Հաշվետվողականություն
[bookmark: _GoBack]	Տարին մեկ անգամ, հիմնականում` առաջընթացի նկատմամբ հսկողությունից մեկ շաբաթ առաջ, ՀՀ ՖՆ-ը KfW-ին տեղեկացնում է Քաղաքականության և արդյունքների աղյուսակում ներառված բարեփոխումների և գործողությունների առաջընթացի, ինչպես նաև յուրաքանչյուր գործողության կատարման համար անհրաժեշտ հետագա քայլերի վերաբերյալ ( = «Գործողությունների մանրամասներ»-ի թարմացում, տես ձևը Հավելված 4-ում).  
2.	Այլ դրույթներ
2.1	Վարկառուն KfW-ին կուղարկի վերևում կամ կից ուղեցույցներում նշված բոլոր նման փաստաթղթերը, որոնց համար ակնկալվում է KfW-ի դիտողությունները կամ հաստատումը,  նախապես` ապահովելով ուսումնասիրության համար խելամիտ ժամկետի հնարավորություն: 
2.3	Վերը նշված դրույթները կարող են փոփոխվել փոխադարձ համաձայնությամբ ցանկացած ժամանակ, եթե դա օգտակար կլինի Ծրագրի իրականացման կամ Վարկային համաձայնագրի կատարման համար: Մյուս բոլոր առումներով Վարկային համաձայնագրի 12.2, 13 և 14 Հոդվածների դրույթները համապատասխանաբար կիրառելի կլինեն սույն Համաձայնագրի համար: 
Խնդրում ենք հաստատել Ձեր համաձայնությունը վերոգրյալ Համաձայնագրին` իրավաբանորեն պարտադիր ձևաչափով ստորագրելով և վերադարձնելով կցված պատճեները:  
Մենք կցում ենք սույն նամաի պատճենը` խնդրելով սահմանված կարգով ուղարկել այն ճյուղային նախարարություններին:  
Հարգանքով,
KfW


Հավելվածներ
Հավելված 1:	Քաղաքականության և արդյունքների աղյուսակ 
Հավելված 2:	ՄՖԿ բացառման ցանկ 
Հավելված 3:	Մասհանման ընթացակարգ
Հավելված 4:	«Գործողությունների մանրամասներ» ձևաչափ 

Համաձայնեցված է:


Երևան, ____________ 

